
. DISPOSICIONS XERAIS

MINISTERIO DE FOMENTO

1678 Real decreto 201/2012, do 23 de xaneiro, polo que se modifica o Real decreto
210/2004, do 6 de febreiro, polo que se establece o sistema de seguimento e
de informacién sobre o trafico maritimo.

A Directiva 2002/59/CE do Parlamento Europeo e do Consello, do 27 de xufo de
2002, relativa ao establecemento dun sistema comunitario de seguimento e de
informacion sobre o trafico maritimo, tifia como finalidade establecer un sistema de control
da navegacion maritima no ambito da Union Europea que compatibilizase a liberdade de
navegacion coa proteccion da seguridade maritima e a preservacion do medio marifio.

A transposicion da Directiva 2002/59/CE verificouse por normas de rango legal e
regulamentario. A incorporacion regulamentaria levouse a cabo mediante o Real decreto
210/2004, do 6 de febreiro, polo que se establece un sistema de seguimento e de
informacion sobre o trafico maritimo.

Con data do 23 de abril de 2009 aprobouse a Directiva 2009/17/CE do Parlamento
Europeo e do Consello, pola que se modificaba a Directiva 2002/59/CE, que
fundamentalmente pretendia a implantacién e a utilizacion dos avances técnicos que se
vifieron producindo para lograr mais eficazmente os obxectivos formulados pola Directiva
2002/59/CE. Esta ultima directiva tamén foi incorporada ao ordenamento xuridico interno
espafol por normas de rango legal e regulamentario; no que atinxe ao aspecto
regulamentario, mediante a aprobacion do Real decreto 1593/2010, do 26 de novembro,
de modificaciéon do Real decreto 210/2004.

Finalmente, o 23 de febreiro de 2011 aprobouse a Directiva 2011/15/UE da Comision,
pola que se modifica unha vez mais a Directiva 2002/59/CE do Parlamento Europeo e do
Consello relativa ao establecemento dun sistema comunitario de seguridade e de
informacion sobre o trafico maritimo.

A Directiva 2011/15/UE modifica as referencias a Resolucion MSC.150 (77) da
Organizacion Maritima Internacional (OMI), que foi derrogada pola Resolucion MSC.286
(86) da citada organizacion, polo que se deben actualizar as referencias e substituir
unhas referencias por outras.

Asi mesmo, substitie os anexos Il e IV. Os cambios que se producen mediante esta
substitucion son, nalguns casos, meras precisidns, e mesmo existen certos aspectos,
como a utilizacién polos buques pesqueiros dos sistemas de identificacion automatica
(SIA), que non experimentan ningunha variacion.

As novidades que supon o cambio dos anexos Il e IV afectan a actualizacién das
prescricions relativas a instalacion a bordo dos buques dos sistemas de identificacion
automatica (SIA) e do rexistrador de datos da travesia (RDT), adaptandoas as emendas
introducidas polo Convenio internacional para a seguridade da vida humana no mar
(SOLAS).

Tamén se refiren a implantacién, para certas categorias de buques, dos RDT
simplificados, aprobados pola OMI, asi como a determinacion do alcance das exencions
a que se poden acoller os buques de pasaxe pequenos en traxectos curtos.

Por ultimo, prodicese a especificacién dun modo mais preciso de cales son as
competencias de intervencion dos Estados membros tras un accidente no mar.

Este real decreto ten como finalidade incorporar ao ordenamento xuridico espafiol a
Directiva 2011/15/UE da Comision.

Na sua virtude, por proposta da ministra de Fomento, de acordo co Consello de
Estado e logo de deliberacion do Consello de Ministros na sua reunién do dia 20 de
xaneiro de 2012,

DISPONO:

Artigo unico. Modificacién do Real decreto 210/2004, do 6 de febreiro, polo que se
establece un sistema de seguimento e de informacién sobre o trafico maritimo.

O Real decreto 210/2004, do 6 de febreiro, queda modificado como segue:
Un. O artigo 2.4 tera a seguinte redaccion:

«4. Para efectos da aplicacién das regras de notificaciéon e seguimento de
buques, non se considerardan como mercadoria suxeita as obrigas que se regulan
neste real decreto as provisions e o equipamento de a bordo de todos os buques,
asi como o combustible para uso propio dos buques de arqueo bruto inferior a
1.000 toneladas.»

Dous. No artigo 6 bis, onde di: «... calendario establecido no anexo Il, parte I, punto 3,
cun sistema ...», debe dicir: «... calendario establecido no anexo Il, parte |, cun sistema ...».
Tres. Aletra b) do numero 1 do artigo 12 tera a seguinte redaccion:

«b) No caso das substancias mencionadas no anexo | do Convenio Marpol, a
ficha de datos de seguridade en que se especificaran as caracteristicas
fisicoquimicas dos produtos, incluidas, cando proceda, a viscosidade expresada en
¢St a 50 °C e a densidade a 15 °C, asi como os demais datos que deban figurar
nela en cumprimento da Resolucion MSC. 286 (86) da OMI:»

Catro. Adisposicion derradeira segunda queda redactada como segue:
«Disposicién derradeira segunda. Facultade de desenvolvemento.

Autorizase o ministro de Fomento para ditar as disposicidns necesarias para o
desenvolvemento e aplicacion do disposto neste real decreto.

En particular, facultase o ministro de Fomento para adaptar o contido dos
anexos as necesidades de proteccion da seguridade e da prevencion e loita contra
a contaminacion do medio marifio e ao que establezan as normas internacionais na
dita materia.

Facultase igualmente o titular do citado departamento para introducir nos
anexos as modificacions técnicas derivadas dos cambios na normativa
internacional, especialmente as que se adopten por iniciativa do Comité de
seguridade maritima e prevencion da contaminacién para os buques («Comité
COSS»), creado polo Regulamento (CE) n.° 2099/2002, do 5 de novembro.»

Cinco. Os anexos Il e IV substituense, respectivamente, polos anexos | e |l deste
real decreto.

Disposicion derrogatoria Unica. Derrogacion normativa.

Quedan derrogadas todas as disposicions de igual ou inferior rango en canto se
opofan, contravefian ou resulten incompatibles co disposto neste real decreto.

Disposicion derradeira primeira. Titulo competencial.

Este real decreto ditase ao abeiro do disposto no artigo 149.1.20.2 da Constitucion,
que atribue ao Estado a competencia exclusiva en materia de marifia mercante.

Disposicion derradeira segunda. /ncorporacion de dereito da Unioén Europea.

Mediante este real decreto incorpérase ao noso ordenamento interno a Directiva
2011/15/UE, do 23 de febreiro de 2011, da Comision, pola que se modifica a Directiva
2002/59/CE do Parlamento Europeo e do Consello, relativa ao establecemento dun
sistema de seguimento e de informacién sobre o trafico maritimo.

Disposicion derradeira terceira. Entrada en vigor.
Este real decreto entrara en vigor o 16 de marzo de 2012.

Dado en Madrid o 23 de xaneiro de 2012.
JUAN CARLOS R.

A ministra de Fomento,
ANA MARIA PASTOR JULIAN

ANEXO |
«ANEXO Il
Prescricions aplicables ao equipamento de a bordo
I.  Buques pesqueiros.

Os buques pesqueiros de eslora total superior a 15 metros estaran equipados
cun sistema de identificacion automatica (SIA) segundo o disposto no artigo 6 bis,
conforme o seguinte calendario:

— Buques pesqueiros de eslora total, igual ou superior a 24 metros e inferior a
45 metros: non mais tarde do 31 de maio de 2012.

— Buques pesqueiros de eslora total igual ou superior a 18 metros e inferior a
24 metros: non mais tarde do 31 de maio de 2013.

— Buques pesqueiros de eslora total superior a 15 metros e inferior a 18 metros:
non mais tarde do 31 de maio de 2014.

— Os buques pesqueiros de nova construcion e eslora superior a 15 metros
ateranse ao disposto no artigo 6 bis a partir do 30 de novembro de 2010.

II.  Buques que realizan travesias internacionais.

Os buques de pasaxe, calquera que sexa o seu tamafo, asi como todos os
bugues que non sexan de pasaxe de arqueo bruto igual ou superior a 300
toneladas, que realicen travesias internacionais e fagan escala nun porto espafiol,
levaran instalado un sistema de identificacion automatica (SIA) de conformidade
coas normas técnicas e de rendemento establecidas no capitulo V do Convenio
SOLAS. Os buques de pasaxe, calquera que sexa o seu tamafio, asi como todos
os buques que non sexan de pasaxe de arqueo bruto igual ou superior a 3.000
toneladas, que realicen travesias internacionais e fagan escala nun porto espafiol,
levaran instalado un rexistrador de datos da travesia (RDT) de conformidade coas
normas técnicas e de rendemento establecidas no capitulo V do Convenio SOLAS.
Nos buques de carga construidos antes do 1 de xullo de 2002, o RDT poderé ser
un rexistrador de datos da travesia simplificado (RDT-S) que cumpra as normas
técnicas e de rendemento elaboradas conforme o capitulo V do Convenio SOLAS.

lll.  Buques que realizan travesias non internacionais.
1. Sistemas de identificacion automatica (SIA).

Os buques de pasaxe, calquera que sexa o seu tamafo, asi como todos os
demais buques de arqueo bruto igual ou superior a 300 toneladas, que realicen
travesias non internacionais, levaran instalado un sistema de identificacién
automatica (SIA) que cumpra as normas técnicas e de rendemento establecidas no
capitulo V do Convenio SOLAS.

2. Sistemas de rexistro de datos da travesia (RDT).

a) Os buques de pasaxe, calquera que sexa o seu tamano, asi como todos os
buques que non sexan de pasaxe de arqueo bruto igual ou superior a 3.000
toneladas construidos a partir do 1 de xullo de 2002 que realicen travesias non
internacionais, levaran instalado un rexistrador de datos da travesia (RDT) que
cumpra as normas técnicas e de rendemento elaboradas de conformidade co
capitulo V do Convenio SOLAS.

b) Os buques de carga de arqueo bruto igual ou superior a 3.000 toneladas
construidos antes do 1 de xullo de 2002 que realicen travesias non internacionais
levaran instalado un rexistrador de datos da travesia (RDT) ou un rexistrador de

datos da travesia simplificado (RDT-S) que cumpra as normas técnicas e de
rendemento elaboradas de conformidade co capitulo V do Convenio SOLAS.

IV. Exenciodns.
1. Exencions da obriga de levar un SIA a bordo.

a) A Direccion Xeral da Marifia Mercante, sempre que non se pofian en risco
a seguridade maritima nin a integridade do medio marifio, podera eximir da
aplicacion das prescricions relativas ao SIA que figuran neste anexo os buques de
pasaxe de menos de 15 metros de eslora ou arqueo bruto inferior a 300 toneladas
dedicados a travesias non internacionais.

b) A Direccion Xeral da Marifia Mercante, sempre que non se pofan en risco
a seguridade maritima nin a integridade do medio marifio, podera eximir da obriga
de levar instalado un SIA establecida neste anexo os buques distintos dos de
pasaxe, de arqueo bruto igual ou superior a 300 toneladas pero inferior a 500
toneladas que naveguen exclusivamente por augas maritimas interiores espanolas
féra das rutas normalmente utilizadas por outros buques provistos de SIA.

2. Exencidns da obriga de levar a bordo un rexistrador dos datos da travesia
(RDT) ou un rexistrador de datos da travesia simplificado (RDT-S).

A Direccion Xeral da Marifia Mercante, sempre que non se pofan en risco a
seguridade maritima nin a integridade do medio marifio, podera conceder exencions
a obriga de levar instalado un RDT ou un RDT-S, nos supostos que se indican a
sequir:

a) Os buques de pasaxe que unicamente realicen travesias por zonas
maritimas non incluidas na clase A mencionada no artigo 4 do Real decreto
1247/1999, do 16 de xullo, sobre regras e normas de seguridade aplicables aos
buques de pasaxe que realicen travesias entre portos espafiois, poderan ser
eximidos da obriga de levar instalado un RDT.

b) Os buques que non sexan buques de pasaxe de transbordo rodado e fosen
construidos antes do 1 de xullo de 2002 poderan ser eximidos da obriga de levar
instalado un RDT sempre que se demostre que a interface dun RDT cos aparellos
existentes do buque non é razoable nin factible.

c) Os buques de carga construidos antes do 1 de xullo de 2002 que realicen
travesias tanto internacionais como non internacionais poderan ser eximidos da
obriga de levar instalado un RDT-S en caso de que vaian ser retirados
permanentemente do servizo durante os dous anos seguintes a data de aplicacion
especificada no capitulo V do Convenio SOLAS.»

ANEXO Il
«ANEXO IV

Medidas que se poden adoptar en caso de ameaza para a seguridade
maritima e o ambiente

(En aplicacion do artigo 19, numero 1)

Cando, a raiz dun incidente ou de circunstancias como as descritas no artigo
17 que involucren un buque, a Administracion maritima considere que, de
conformidade co dereito internacional, sexa necesario evitar, reducir ou eliminar
unha ameaza grave e inminente que pese sobre o seu litoral ou intereses anexos,
a seguridade dos demais buques e das suas tripulacions e pasaxeiros ou das
persoas en terra, ou que se debe protexer o medio marifio, podera, entre outras
cousas:

a) Restrinxir os movementos do buque ou ordenarlle que siga un rumbo
determinado, sen que esta decision afecte a responsabilidade do capitan no que
respecta ao goberno seguro do seu buque.

b) Emprazar o capitan do buque para que pofia fin & ameaza para o ambiente
ou a seguridade maritima.

c) Enviar a bordo do buque un equipo de avaliacién coa misién de determinar
o grao de risco, de axudar o capitan a remediar a situacion e de manter informada
a estacion costeira competente.

d) Ordenar ao capitan dirixirse a un lugar de refuxio en caso de perigo
inminente, ou impor a practicaxe ou o remolque do buque por conta do operador ou
da empresa naval.

e) Calquera outra medida que a Administracion maritima considere necesaria
para salvagardar a vida humana no mar e a proteccion e loita contra a contaminacion
do medio marifio.

No caso de que o buque estea sendo remolcado en virtude dun acordo de
remolque ou salvamento, as medidas adoptadas pola Administraciéon maritima
segundo o disposto nas letras a) e d) poderanse aplicar, asi mesmo, as empresas
de asistencia, salvamento e remolque involucradas.»

